
Elizatxoko urbanizazio
proiektua bihar onartuko

du Gobernu Batzordeak
BIHAR Gobernu Batzordea bildu-
ko da, eta Elizatxoko 37, 38, 43,
44, 47 eta 48garren zenbakietako
urbanizazio proiektua onartuko du,
eta obrak adjudikatzeko lehiaketa
publikoa martxan jarri, azken ordu-
ko aldaketarik ezean. Aurreko aste-
an, Obra Batzordeak onartu zituen
proiektua eta lehiaketa baldintzak.
Proiektuak Elizatxoko zati horren
urbanizazioa eta beste zenbait zer-
bitzu planteatzen ditu: aparkale-
kuak, lokalak eta abar. Proiektuak
577.000 euroko aurrekontua du.  

Astearteko Gobernu Batzor-
deak  beste 13 puntuko gai ordena
du. Horietako gehienak aurreko
astean Hirigintza Batzordean onar-
tutakoak dira: zenbait enpresetan
aktibitate berriak martxan jartzeko
lizentzia eskaerak, baserria eta
sagardotegia haunditzeko eskaera
eta eguzki panelak jartzeko es-
kaera. Horretaz gain, Zikuñagan
jatetxea zabaltzeko eskaera ere
aztertuko du Gobernu Batzordeak.
Azkenik, Remy-Harinera poligo-
noari izena jarriko zaio. T

UDALAK aginduta, LKS
enpresa Hernaniko turismo-
ari buruzko plan estrategikoa
egiten ari da, baliabide turis-
tikoei buruz egindakoa oina-
rri hartuta. LKS enkuesta bat
egin du 215 herritarren ar-
tean eta % 35,30ren ustez sa-
gardotegiak dira Hernaniko
baliabide turistiko garran-
tzitsuena; % 24,20rentzat Chi-
llida-Leku museoa da, % 13-
arentzat lekua bera, % 9,30-
entzat paisajea eta % 4,20-
entzat gastronomia.

Galdeketak biltzen ditu
jendearen ustez turismoaren
ahuleziak non dauden edo
hobetu beharreko elementu
nagusiak zein diren ere.

Prezioak, kultur eskaintza
eta zerbitzuen kalitatea dira
jendeak ikusten dituen ahu-
leziak, orden horretan eta  al-
de gehiegirik gabe. Turismoa
hobetzeko zein bi gauza egin
beharko liratekeen galdetuta,
% 60ak erantzun du aloja-
mendu eskaintza haunditu
beharko litzatekeela; % 19,50-
ek publizitatea egin behar
dela, eta % 14 kontzertu gehi-
ago antolatu behar direla.

Galdetutako gehienen iri-
tziz, turismoa Udalak bultza-
tu behar luke, batez ere, bai-
na beste elementu gehiago
ere azaltzen dira: Berriak,
Diputazioa eta Jaurlaritza,
enpresak, ostalariak

Lan Taldea martxan
Turismoaren Plan estrategi-
koa egiteko lan taldea sortu
da herrian eta dagoeneko
martxan da. LKSko tekniko-
ak eta udal ordezkariez gain,
turismoarekin zerikusia du-
ten elkarteetako ordezkariak
biltzen ditu taldeak: ostalari-
tzakoak, sagardotegietako-
ak... Eta interesgarri jo diren
zenbait partikular ere ba-
daude lan taldean. 

Turismoaren lan taldea
aurreko astelehenean bildu
zen aurrenekoz eta hilaren
24an bilduko da berriz. 

Ondo bidean, Turismoaren
plan estrategikoa urte hasiera
alderako egon liteke. T

Hernaniarren iritziz, Sagardotegiak eta Chillida-Leku
dira elementu turistiko nagusiak, LKSren arabera

Q LKS Consultores enpresa turismoaren plan estrategikoa egiten ari da eta enkuesta egin du hernaniarrek tur-
ismoa nola ikusten duten jakiteko Q Plan estrategikoa aurrera eramateko lan taldea sortu da.

PUNTU FUERTEAK

Sagardotegiak,
Chillida-Leku museoa

eta lekua bera.
PUNTU AHULAK

Prezioak,   kultur
eskaintza  eta zerbi-

tzuen kalitatea.
NEURRIAK

Alojamendu, eskaintza
haunditu, publizitatea

eta kontzertuak.

NNOOLLAA IIKKUUSSTTEENN DDUU
JJEENNDDEEAAKK TTUURRIISSMMOOAA

Gorka Tolosa, Iñaxito, Tai-chi egiten, kurrilo erara. Eskubian, umeek ere parte hartu zuten Iñaxitoren ametsetan.

Iñaxitoren ametsak, eta 500 euro Irunberriko Arangoiti ikastolarentzat
DOBERAK antolatuta, Iña-
xitoren ametsak umeentzako
antzerkia izan zen larun-
batean Sandiusterrin.  Gorka

Tolosa, Ibai Esoain eta Xa-
bier Sukiak geografiako az-
terketa bezperan lo gelditu-
tako ume baten ametsak kon-

tatu zituzten. Umeek ere par-
te hartu zuten antzerkian eta
tai-chi egiten jarri zituzten. 

Ekitaldia Nafarroa Oine-

zen aldeko zen eta ametsak
amets, 500 euro ere iritsiko
dira Irunberrira ikastola be-
rria egiten laguntzeko. T

BERTSOLARITZA

Maialen Lujanbio
Gipuzkoako txapelketako

finalera, Eskoriatzan
irabazita

MAIALEN Lujanbio bertsolariak
irabazi du Gipuzkoako txapelke-
tako aurreneko semifinala, eta
Irunen jokatuko den finalean
izango da abenduaren 14an. Lu-
janbiok 511 puntu atera ditu. Bi-
garren Aitor Mendiluze gelditu
da 508,5 punturekin. Hirugarren
Amaia Agirre gelditu da 487.5
punturekin, laugarren Arkaitz
Goikoetxea, 474ekin eta Estitxu
Eizagirrek bosgarren egin du,
470ekin. Seigarren Bixente Go-
rostidi izan da, 464,5 punturekin.
Bertsolariek saio ederra egin dute
eta giro latza izan zen atzo Es-
koriatzan. T



LORANEN mutilek puntu
bat ekarri zuten Irundik,
Real Unionen kontra 0-0
berdinduta. Asteburu hone-
tan ere ikusi da, etxetik kan-
pora asmatzen duela eta
Zubipen dabilela ezinean.

Markos Trejoren taldeak
berriz, hiru puntuak atera-
tzeko aukera polita galdu
zuen atzo Zubipen. Hernani
eta Añorga husna iritsi ziren
atsedinaldira. Bigarren den-
bora hasita, añorgarrak 10
jokalarirekin gelditu ziren,
hernaniarrei egindako falta
betengatik bigarren txartel
horia ikusita. Hala ere, partidua
bukatzeko ordu laurden bat
falta zen Añorgak sartu zuen 0-

1ekoa eta auzora joan ziren 3
puntuak. Markos Trejoren us-
tez Hernani ez zen behar beza-

la partiduan sartu, eta biho-
tzarekin jokatu zuen burua-
rekin beharrean. T

Txantxangorriko Direktibari

Ehizeko zozketen garbitasunari buruz
Kronikan hilaren 9an eta Diario Vas-
con hilaren 11an ateratakoa irakurrita,
zaila egiten zait  sinistea elkarte
enblematiko bateko lehendakariak
sinatu dituela. 

Garbi esan nezake, Hernaniko
Klubek ez dute horrelako atakerik iza-
ten. Seguruena, gogoan dugun go-
gorrena, zitalena, neurrigabekoena,
probokatiboena eta desesperatuena
izango da. Uste dut idatzi horiek egin
dituenak bere burua deskalifikatzen
duela, eta beraz ez diot erantzungo,
eta gustatuko litzaidake beste ondori-
orik ez izatea.

Garbi utzi nahi dugu Txantxango-
rrik ehizeko postuak Ehizeko Fede-
razioaren bitartez administratzen
dituela eta ehiztari guztiek behar
dutela aukera bera, Txantxangorriko
bazkide izan edo ez. Antzeko zerbait
gertatzen da Santa Barbarako tiro-
lekuarekin.

Federazioan izandako kejei da-
gokionez, Txantxangorrin badaude
horien kopiak eta eskatu zenitzakete.
Zeok ikusiko duzue hor ez dagoela ez
gezurrik, ez inongo gaizki esakarik,
eta ezta Txantxangorriren izen
onaren kontrako atakerik ere. Keja
horietan inor ez da sartzen deskali-
fikazio pertsonaletan, eta ez da inor
errespetuan faltatzen. Eskatu kopiak
eta zeuok ikusi eta baloratu non
dagoen tergibertsazioa, manipu-
lazioa, probokazioa eta errespetu
falta pertsona eta klubentzako. 

Jakingo duzue, Ehiza Fede-
razioak Txantxangorri Elkartea eta
ordenadore bidezko zozketak apio-

atzen dituen bezalaxe, era berean,
apoiatzen dituela beste elkarteak,
bigarren zona, federatutako ehiztariak
eta boltsa, bonbo edo abarrekin egin-
dako zozketa garbiak ere. Eta apoia-
tzen du ELKARTEAK ETA ELKARTEA
OSATZEN DUTEN PERTSONEN
ARTEKO ERRESPETUA ERE. 

Inork apoiatzen ez duena da
hilaren 9an Kronikan eta hilaren 11
Diaron ateratako artikulu penagarria,
zuen Lehendakariak sinatuta.
Gaiak zalaparta haundia atera du, eta
besteak beste hiru gauza jarri dira
zalantzan:
-Lehendakariak ehiztarien aurrean
duen sinesgarritasuna.
-Zozketaren garbitasuna (orde-
nadorearekin edo gabe)
-Elkarteren irudia, Hernaniko Ehiza
postuen eta Santa Barbarako Tiro-
lekuaren administratzaile gisa. Baz-
kide direnentzat eta ez direnentzat.

Garbitasun eske zetorrenari eran-
tzuteko ez ziren ibili behar gaizki esa-
kak eta probokazioak. Araudian ere
ez zuen sekula egon behar artikulu
bat sozioa direktibari baimena es-
katzera behartzen duenik, kontrako
iritziren bat emateko. Horren ordez,
beste bat jarri zitekeen bazkidea
buruzagien abusuetatik hobeto de-
fenditzen duena.

Eskatutako garbitasuna defen-
ditzen dugu, eskertzen dugu jasotako
babesa, bai ehiztariena eta bai klube-
na, eta seguru gaude Txantxangorrik
ondo erantzungo diela plantetatutako
kuestioei. 

Jaso ezazue gure agurra,
adietasunez,

Txirta Elkartea
Ion Azpiazu, Lehendakaria

Hernaniarren jokoak, euriak eta lokatzak espektakulu polita ikusteko aukera eman zuten Landaren.

55-0 irabazi, eta gozatua lokatzetan
HERNANIK ia nahi zuen guz-
tia egin zuen atzo Landaren
Ejearen kontrako partiduan eta
sailkapenaren goiko muturrean
jarraitzen du, partidurik galdu
gabe. Jokalariez gain, euria eta
lokatza izan ziren partiduko

protagonista nagusiak, batez
ere bigarren denboran. Baina,
markagailua alde zutela herna-
niarrek gozatu ederra hartu zu-
ten. Benbenen mutilek entsaio
politak egin zituzten eta Lan-
dareko publikoak gogotik txa-

lotu zituen. 
Partiduko alde iluna, Ibai

Mitxelenak eskuko behatz
batean min hartu izana eta 10
bat egunean ezingo du jokatu.
Hurrengo partidua Donostian,
Atletikoren kontra. T

IRAGARKI MERKEAK
Pertsona bat behar dugu haurra zaindu eta etxeko lanak egiteko. 2 egunetan bertan egin
beharko luke lo:   943 55 64 39 (20:00etatik 22:00etara deitu)
Iñigo Royo Masajista. Ajuste neurologiko eta bertebrala, naturoterapia, masajea, reflexo-
logia, auriculoterapia,...:   943 33 28 94 - 626 80 76 33

Pisua salgai zentroan: 3 habitazio, kalefazioa eta balkoi haundia. 943 21 99 27

ZERBITZUAK

ZTaxiak:  
943 550093
ZUdaltzaingoa:
943 333288 

Z DYA:  
943 464622    
ZAnbulatorioa:
943 006666                  
ZJokalari anonimoak:
943 331103                     

ZEgunez: Aizpuru
Latxunbe Berri 11

�  943 336077

ZGauez:  Orue
Lasarte. Jaizkibel 2

�  943 362652

Z Egunez: Etxebeste
Elkano 2

�  943 552087

Z Gauez: De Miguel
Lasarte. Nagusia 32

�  943 361556

� FARMAZIAK� TELEFONOAK

ASTEARTEAASTELEHENA

ERRUGBIA

�  JASOTA BEZALA

PELO TA

Infantilak Arrieta - Lazkano / Añorga I 18-12

Infantilak Garm endia - Otaegi / Añorga II 15-18

Kadeteak Zabala - Grajal / Bergara 22-2

Kadeteak M undarro / Fendz Gorostiza - M uñoz 14-22

Kadeteak Zazpiturri/Aizpitarte 6-22

Jubenilak Intxaurrondo / Erdozio - Arrieta 22-16

Jubenilak Añorga / Ram os - zurutuza 22-13

Jubenilak Aurrera / Unai Ezeiza 22-18

Jubenilak Leire - Ane / Garazi - Ane 30-15

N agusiak Altzatarra / Alvarez - Ssebastian 22-17

N agusiak Zum aia/Irazustabarrena-Otegi 22-6

FU TB O LA T aldeak

G orengoa. Real Union-Hernani 0-0

Em akum e liga. Hernani-Añorga 0-1

G azteen Eusk. Liga Hernani-Cruces 3-1

G azteen 1º m aila Gure Txokoa-Hernani 2-7

Kadeteak ohorezk. Hernani-Herrera 0-1

Kadeteak 1ª m aila Lengokoak-Hernani 0-1

H aurren 1ª m aila Hernani-Urnieta 2-1

ER R U G B IA

Liga N azio. Hernani-Ejea Landare

Euskal Liga Hernani-Gaztedi 14-147

Jubenila Hernani-Ejea 40-0

Infantila Hernani-Ejea 10-5

Kadeteak Bera-Bera-Hernani 7-56

A lebinak Hernani-Langile 20-0

G ipuzkoako Txapelketa

FUTBOLA

Gorengoak 0-0, eta neskek 0-1 galdu

Hernaniarrek ezin izan zuten punturik atera atzo Zubipen.

KIROLA ASTEBURUKO EMAITZAK

